


Astudiaeth achos
Cefndir y mudiad
Mae CroesoBangor yn fudiad sy'n gweithio gyda ffoaduriaid a cheiswyr lloches sydd wedi cyrraedd Bangor yn ddiweddar. Maen nhw'n cyflogi tri gweithiwr – rheolwr gwirfoddol, gweithiwr menywod a phlant a gweithiwr eirioli. Mae ganddyn nhw dros 40 o wirfoddolwyr sy'n gwirfoddoli mewn gwahanol weithgareddau gan gynnwys y Banc Bwyd, y sesiynau chwarae, sesiynau cyngor a gwybodaeth, y grŵp barddoniaeth a chelf ac mewn gweithgareddau lles amrywiol. 
Beth maen nhw am ei gyflawni
Mae CroesoBangor am wella eu gwasanaethau i ffoaduriaid a cheiswyr lloches yn yr ardal ac yn gwybod bod angen iddyn nhw ddatblygu partneriaethau â sefydliadau eraill yn y sector cyhoeddus a'r trydydd sector. 
Prosiectau a chyllid
Mae CroesoBangor yn derbyn arian grant ar gyfer eu gwaith gwirfoddol gan y mudiad seilwaith cenedlaethol. Maen nhw ddwy flynedd i mewn i grant tair blynedd. 
Mae eu prosiect barddoniaeth a chelf yn cael ei ariannu gan y brifysgol leol. Caiff sesiynau chwarae eu hariannu o wahanol ffynonellau gan gynnwys rhodd flynyddol gan eglwys leol, rhoddion gan aelodau'r cyhoedd a grant bach gan yr awdurdod lleol. Caiff y grant hwn ei negodi’n flynyddol, a dros y tair blynedd diwethaf mae wedi gostwng 5% bob blwyddyn.
Mae gan y prosiect menywod a phlant ddwy ffynhonnell ariannu – Comisiynydd yr Heddlu a Throsedd a Plant Mewn Angen y BBC.   
Partneriaethau
Mae'r mudiad yn gweithio mewn partneriaeth â'i gyllidwyr. Does ganddyn nhw ddim profiad o weithio mewn partneriaeth â mudiadau eraill ac maen nhw’n ansicr sut i fynd o’i chwmpas hi. 
Canlyniadau disgwyliedig
Mae’r mudiad eisiau...
· Meithrin ei allu a'i hyder i weithio mewn partneriaeth ag eraill. 
· Nodi mudiadau partner sy'n rhannu'r un ethos a gwerthoedd.
· Llunio cais ar y cyd â mudiad partner i ehangu gwasanaethau gwytnwch a lles. 
Cefnogaeth angenrheidiol
Maen nhw wedi gofyn am gael cyfarfod gyda chi i drafod y gefnogaeth y gallwch ei chynnig iddyn nhw i feithrin eu gallu a'u hyder i weithio mewn partneriaeth ag eraill. 
Materion i'w hystyried a’u hateb ar y templed a ddarperir 
· O'ch profiadau chi, pa sgiliau rhyngbersonol sy'n bwysig eu defnyddio yn y cyfarfod cyntaf gyda’r grŵp a pham maen nhw'n bwysig?
· Sut fyddwch chi'n dangos eich bod chi'n wrandäwr da?
· Nodwch dri chwestiwn craff a fydd yn eich helpu i ddeall nodau'r grŵp yn llawn.
· Mae'r grŵp yn gofyn i chi hwyluso gweithdy gyda'u defnyddwyr gwasanaeth i gasglu eu syniadau ar wytnwch a lles. Pa ddulliau fyddwch chi'n eu defnyddio a sut fyddwch chi’n sicrhau cyfranogiad gweithredol?
· O'ch profiad chi – pa gyngor fyddech chi'n ei roi i'r grŵp i ddechrau eu trafodaethau gyda darpar bartneriaid? Esboniwch pam mae hyn yn bwysig.
Tasg: 
Paratowch gyflwyniad 10 munud ar gyfer arweinydd y grŵp am sut y gallwch eu cynorthwyo gyda'r gwaith hwn a'i gyflwyno i'ch cyfoedion. 



